
Il-Kumitat iltaqa' fil-Parlament, il-Belt Valletta, fis-2.58 p.m.






MINUTI

Il-Minuti tal-Laqgħa Nru 25, li saret fit-3 ta’ Awwissu 2021, ġew ikkonfermati.

IĊ-CHAIRPERSON (Onor. Anthony Agius Decelis): L-ewwel nomina li għandna għad-diskussjoni llum hija n-nomina Ta’ Dr Simon Cachia bħala Ambaxxatur ta’ Malta mhux residenti Għal Slovakkja.


SMIGĦ FIR-RIGWARD TAN-NOMINA TA’ DR SIMON CACHIA BĦALA AMBAXXATUR TA’ MALTA MHUX RESIDENTI GĦAL SLOVAKKJA

IĊ-CHAIRPERSON: Nitlob lil Dr Simon Cachia biex jidħol fil-kamra.

Dr Simon Cachia daħal fil-kamra tal-Kumitat.

[bookmark: _Hlk105593659]IĊ-CHAIRPERSON: Dr Cachia, dan il-Kumitat stiednek sabiex tidher quddiem il-Membri tiegħu biex isirulek mistoqsijiet supplimentari relatati mat-tweġibiet bil-miktub li bgħatt lill-Kumitat, skont is-subartikolu 38(4) tal-Att dwar l-Amministrazzjoni Pubblika, Kap. 595. Ninformak li d-domandi u t-tweġibiet tiegħek se jiġu ppubblikati ai termini tal-artikolu 38(2) tal-Att dwar l-Amministrazzjoni Pubblika, kemm-il darba dan il-Kumitat ma jiddeċidix mod ieħor. Ninfurmak ukoll li din il-laqgħa hija livestreamed fuq il-website tal-Parlament, u fi stadju ulterjuri tkun imxandra fuq iċ-channel tat-televiżjoni tal-Parlament.
Nitolbok tintroduċi lilek innifsek u tgħidilna għaliex aħna għandna napprovaw din il-ħatra tiegħek. 

DR SIMON CACHIA: Sur President, biex nagħti daqsxejn background tiegħi, jien iggradwajt bħala avukat mill-Università ta’ Malta, imbagħad għamilt masters fil-liġi fl-Università ta’ Cambridge l-Ingilterra. Ħdimt għal diversi snin il-qorti bħala avukat, imbagħad fl-2015 mort Brussell biex nikkoordina l-Presidenza ta’ Malta tal-Kunsill tal-Unjoni Ewropea u għamilt sentjen u nofs hemmhekk u dan kollu kien xogħol diplomatiku. L-ewwel kellna naraw x’hemm bżonn isir għall-presidenza, imbagħad nimplimentawh. 

Relevanti wkoll huwa li meta kont Brussell, kumbinazzjoni Slovakkja kellhom il-presidenza eżatt qabilna u, kif tafu, il-presidenzi jaħdmu fi gruppi ta’ tlieta, jagħmlu programm għal 18-il xahar u allura jien ħdimt mill-qrib ma’ diplomatiċi u ma’ uffiċjali Slovakki u naħseb dik l-esperjenza se tgħinni. Esperjenza oħra relevanti kienet li kont il-mutual recognition of professions coordinator, espert fil-liġi tal-Unjoni Ewropea fuq ir-rikonoxximent tal-kwalifiki u kont nitla’ u ninżel Brussell nitkellem f’isem Malta. 

Illum nipprattika ta’ avukat inkluż fil-qorti, u allura kuljum xogħli jinvolvi negozjati, drafting, public speaking and what it entails. Din hija l-esperjenza relevanti li għandi għal dan il-post. 

IĊ-CHAIRPERSON: Grazzi. Il-fażi li jmiss hija li kull Membru Parlamentari għandu dritt jistaqsik mistoqsija supplimentari, u nitlob lill-Onor. Mifsud Bonnici jekk għandux xi mistoqsijiet supplimentari. 

ONOR. CARMELO MIFSUD BONNICI: L-ewwel nett, Dr Cachia, nieħdu pjaċir nerġgħu narawk għax din it-tieni darba li qegħdin narawk, konna diġà approvajniek bħala Kumitat. Mir-risposti li rajt ma żidt xejn aktar ħlief fuq il-lingwi. Ma kontx naf li għandek konoxxenza daqshekk tajba għal-lingwi. Xtaqt nistaqsik jekk kellekx diġà l-opportunità li tmur fil-pajjiż. 

IĊ-CHAIRPERSON: Dr Cachia. 

DR SIMON CACHIA: Iva, mort darba però mhux fuq xogħol jew fuq xi ħaġa uffiċjali. 

ONOR. CARMELO MIFSUD BONNICI: Jiġifieri ma kontx f’xi delegazzjoni jew ma kontx barra fuq xi diskussjonijiet? 

DR SIMON CACHIA: Fi Slovakkja le. Fi Brussell iva, imma fi Slovakkja le. 

IĊ-CHAIRPERSON: Grazzi. Hawn xi ħaddieħor li jixtieq jistaqsi xi ħaġa oħra? (Onor. Membri: No) Dr Cachia, nitolbok tirtira mill-kamra, jekk jogħġbok, ħalli nkunu nistgħu niddiskutu bejnietna. 

[bookmark: _Hlk105592055]Fit-15.03 p.m. il-laqgħa ġiet sospiża sabiex il-Membri jiddiskutu bejniethom in camera u Dr Cachia ntalab jirtira mill-kamra. 

[bookmark: _Hlk105592249]Fit-15.06 p.m. il-laqgħa rriżumiet.
IĊ-CHAIRPERSON: Il-mistoqsija hija n-nomina ta’ Dr Simon Cachia għall-ħatra ta’ Ambaxxatur mhux residenzjali għall-Isklovakkja. Dawk favur? (Onor. Membri: Aye) Dawk kontra? Agreed. 

Il-ħatra proposta għaddiet nem. con. 

IĊ-CHAIRPERSON: Nistgħu nsejħu lil Dr Simon Cachia lura fil-kamra. 

Dr Simon Cachia daħal lura fil-kamra tal-Kumitat.

IĊ-CHAIRPERSON: Dr Cachia, il-Kumitat iddeċieda li jagħti parir favur il-proposta tal-ħatra tiegħek bħala Ambaxxatur mhux residenzjali għal Slovakkja skont kif provdut fis-subartikolu 38(5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, Kap. 595, u skont l-istess provvediment, flimkien mal-parir imsemmi, se jintbagħtu wkoll il-Minuti tal-laqgħa tal-Kumitat lill-Ministru għall-Affarijiet Barranin u Ewropej. Nawgurawlek ħafna ħidma tajba għall-ġid ta’ Malta u tal-Maltin. 

DR SIMON CACHIA: Nirringrazzjakom. 

IĊ-CHAIRPERSON: Ngħaddu għan-nomina li jmiss.

SMIGĦ FIR-RIGWARD TAN-NOMINA TA’ DR ANTHONY LICARI BĦALA AMBAXXATUR TA’ MALTA MHUX RESIDENTI GĦALL-ALBANIJA 

IĊ-CHAIRPERSON: Nitlob lil Dr Anthony Licari biex jidħol fil-kamra.

Dr Anthony Licari daħal fil-kamra tal-Kumitat.

IĊ-CHAIRPERSON: Insellimlek, Dr Licari. dan il-Kumitat stiednek sabiex tidher quddiem il-Membri tal-Kumitat biex isirulek mistoqsijiet supplimentari relatati mat-tweġibiet bil-miktub li inti bgħatt lill-Kumitat, skont is-subartikolu 38(4) tal-Att dwar l-Amministrazzjoni Pubblika, Kap. 595. Ninformak li d-domandi u t-tweġibiet tiegħek ser jiġu ppubblikati ai termini tal-artikolu 38(2) tal-Att dwar l-Amministrazzjoni Pubblika, jekk kemm-il darba ma jiġix deċiż mod ieħor. Ninfurmak ukoll li din il-laqgħa hija livestreamed fuq il-website tal-Parlament, u fi stadju ulterjuri tkun imxandra fuq iċ-channel tat-televiżjoni tal-Parlament. Nitolbok biex, jekk jogħġbok, tintroduċi lilek innifsek. 

DR ANTHONY LICARI: Sur President, jien għandi background akkademiku. Għandi esperjenza diplomatika wkoll u għadni kemm għamilt nurmu ta’ snin is-Slovakkja. B’sodisfazzjon ħassejtni ttrattat tajjeb ħafna, imma meta l-Ministeru għall-Affarijiet Barranin jitolbok biex tmur xi mkien ieħor inti tgħid: Issa jmissni xi mkien ieħor. Jien diġà bgħatt ħafna materjal lill-Kumitat biex issa forsi nitkellmu fuq xi ħaġa oħra. Għandi xewqa kbira, jekk jaċċetta l-Kumitat, li nuri xi ftit ritratti konnessi ma’ Slovakkja fejn għamilt mill-aħjar li stajt biex nagħmel numru kbir ta’ kuntatti. Ma mortx spiss daqskemm xtaqt u s-Slovakki dejjem jgħidulek li biex naħdmu tajjeb flimkien jixtiequ jarawk iżjed, inkluż il-Kamra tal-Kummerċ ta’ Slovakkja. Nammetti li hemm ħafna non resident ambassadors bħali li jridu jmorru fil-pajjiż li jaħdmu miegħu u jien kull darba li mort ġeneralment kont mitlub li mmur għal jumejn u kont nipprova nżid aktar anke a spejjeż tiegħi u kont nagħmel erbat ijiem. L-aktar ħaġa impressjonanti li ħassejtni li għamilt wara ż-żjara tiegħi kienet li f’erbat ijiem għamilt 13-il laqgħa. Ġeneralment, kont nieħu miegħi Plan B biex jekk tiġi mħassra laqgħa ma jkollix vojt. Darba minnhom kelli laqgħa ma’ Denisa Sakova, il-Ministru għall-Intern, u peress li tħassret il-laqgħa mort xi mkien ieħor fejn kelli ppjanat u ġejt aċċettat mingħajr problemi. 

Għandi ħafna aktar xi ngħid milli għandi ħin. Riċentement ġejt mitlub biex immur l-Albanija imma qabel nixtieq nuri xi ritratti dwar il-kuntatti li għamilt fi Slovakkja. F’dan ir-ritratt hawn il-President ta’ Malta George Abela kif ukoll il-President Slovakk Gasparovic u dakinhar iffirmajt MOU dwar l-adozzjonijiet. Hawnhekk qiegħed mal-Prim Ministru Slovakk li stedinni fil-Parlament biex niltaqa’ mas-seba’ rappreżentanti tal-partiti politiċi. Hemm 15, imma dawk li għandhom inqas minn 2% mhumiex rappreżentati fil-Parlament. 

IĊ-CHAIRPERSON: Dik tan-nofs fir-ritratt m’għeditlna xejn dwarha. 

DR ANTHONY LICARI: Dik hija l-President tal-Friends of the Slovak Parliament Committee. Imnalla staqsejtni dwarha għax dawn riċentement waqqfu The Slovak Parliament Friendship Group for Malta, jiġifieri mhux biss b’mod ġenerali. F’Malta għamilt ħafna kuntatti anke ma’ pulizija li ġew hawnhekk jagħmlu xi courses u fi Slovakkja ġejt mistieden diversi drabi mill-Pulizija. Infatti f’dan ir-ritratt qed nagħmel lecture f’upper secondary school. Xi ħaġa aktar importanti hija li stednuni nitkellem fuq Malta fl-Akkademja tal-Pulizija. Dawn kienu waslu biex jitilqu għal missjoni fil-Haiti u riduni niltaqa’ magħhom u nitkellem fuq Malta. Fil-laqgħat li kelli mas-Slovakki kienu jistaqsu ħafna fuq il-lingwa u l-kultura. F’dan ir-ritratt hawn il-Kummissarju tal-Pulizija ta’ Nitra li talabni biex immur nitkellem ukoll man-nies tiegħu. Dan ir-ritratt kien meta l-Università ta’ Zilina talbuni biex nagħmel lecture fuq il-lingwa u l-kultura Maltija. Jien kont ippreparat biex nitkellem fuq id-diplomazija l-aktar, suġġett li nħobb nitkellem fuqu. 

Fl-introduzzjoni kont se ngħid li d-diplomazija tiddependi ħafna fuq l-attitudni u hemm żewġ punti importanti. L-attitudni, jiġifieri inti sejjer hemmhekk mhux bħala għalliem li se tgħallimhom xi ħaġa, imma biex tikkoopera magħhom u huma jikkooperaw miegħek, armonija u riżultati. Hekk tfisser id-diplomazija. Dan ir-ritratt meħud f’veterinary school li fiha ma jeħdux dottorat, imma hemm università oħra fejn imorru Maltin għal dottorat. Meta kont inkun hemm imqar għal ġurnata waħda kont nipprova ndaħħal kemm nista’ laqgħat. F’dan ir-ritratt hawn parti mill-ġudikatura ta’ Nitra li kelli laqgħa magħhom ukoll. Ftit ilu l-ġudikatura Maltija qaluli biex immur magħhom Bratislava peress li naf il-post. Ħadthom fil-fakultà tal-liġi tal-Università Comenius u ġibna scholarships għal post masters international law. Ġibt scholarships oħrajn, fosthom għall-iskola tal-vitikultura. 

F’dan ir-ritratt tistgħu taraw is-sindku ta’ Nitra u hawn nista’ ngħid li huwa eżempju tipiku ta’ meta ngħid li ħassejtni trattat tajjeb ħafna hemmhekk. Dan ir-ritratt huwa Plan B ta’ meta Denisa Sakova, il-Ministrui għall-Intern, ħassret l-appuntament u kelli ħsieb biex immur fl-iskola tal-mużika u qaluli biex immur immedjatament. L-aħħar ritratt għax l-oħrajn inqas importanti. Bejn l-Ungerija u s-Slovakkja hemm Komarom-Komarno Bridge, pont brillanti li għamlu dan l-inġinier li qalli li diġà ġie Malta u Għawdex u jaf jibni kull kwalità ta’ pont u kull kwalità ta’ mina. Qalli biex jekk irrid nitkellem mal-Gvern Malti u ngħidlu li hu kapaċi jagħmel dawn l-affarijiet, u jien tlabtu jagħtini l-pjanti tiegħu biex inġibhom Malta. 

Hawnhekk se naqleb fuq l-Albanija, meta ġie l-President tal-Albanija f’Malta l-President ta’ Malta qaltlu – u kull min iltaqa’ mal-Albaniżi f’Malta dejjem qalilhom - b’mod diplomatiku ħafna: “Kemm qed nieħdu gost bir-riformi li qegħdin tagħmlu!”. Dik diplomazija għax hemm x’tikkritika wkoll, imma ma tistax tiltaqa’ ma’ nies biex tikkritikahom, imma biex tgħinhom isolvu l-problemi tagħhom. Kull darba li mort fi Slovakkja kien hemm nies li kienu xi ftit kritiċi lejn il-Gvern tagħhom stess, imma jien ma nindaħalx fil-politika ta’ pajjiż ieħor. Nitkellem b’mod pożittiv ħafna u nuri simpatija meta jkun hemm xi diżastru naturali. Fl-2019 fl-Albanija kien hemm diżastru minħabba terremot massiv u jien nuri diplomatikament dispjaċir li jkollhom problemi ta’ dan it-tip. 

Riċentement irċevejt informazzjoni li fi Slovakkja hemm 45% li jmutu bil-cancer. Jien biex inkun prattiku staqsejt lill-Ministeru għas-Saħħa hawn Malta jekk nistgħux nibagħtulhom xi mediċini kontra l-cancer li m’għandhomx biżżejjed minnhom. Dan huwa parti mix-xogħol tiegħi.

Dan ir-ritratt juri xi ħaġa li diġà qrawha ħafna, il-Kabinett il-ġdid tal-Albanija li jikkonsisti minn 17-il ruħ li 12 minnhom huma nisa. Dwar l-Albanija għandi ftit wisq imma qed nistudja ħafna. Issa se ngħaddi dawn ir-ritratti kollha lis-Segretarja. Nirringrazzjakom. 

IĊ-CHAIRPERSON: Grazzi. Naħseb l-aħjar li niftħu l-floor għall-mistoqsijiet supplimentari. L-Onor. Mifsud Bonnici.

ONR. CARMELO MIFSUD BONNICI: Aħna sodisfatti bix-xogħol li kont qed tagħmel fil-kariga li kellek qabel, jiġifieri aħna qatt ma kritikajniek jew b’xi mod għedna li għamilt xogħol ħażin. Nawgurawlek il-ħidma t-tajba fl-Albanija li hu ftit aktar diffiċli bħala pajiż għax għadda minn diffikultajiet ferm ikbar mill-oħrajn. Veru kienu taħt il-mantwa tal-komuniżmu imma dawk għaddew minn diffikultajiet esaġeratament qawwiija għax kien l-uniku stat fid-dinja li dikkjara fil-Kostituzzjoni tiegħu li hu stat ateu. Illum għad hemm il-ħsara li saret f’dak iż-żmien u allura għadu qed joħroġ minnha. Għandhom relazzjonijiet tajbin mat-Taljani, u tajjeb li aħna nikkultivaw relazzjonijiet mhux biss reliġjużi - għax aħna kellna l-Isqof Mons. Frendo hemmhekk, li l-Papa għadu kif aċċetta r-riżenja tiegħu - imma tajjeb li nikkultivaw aktar ir-relazzjonijiet tagħna magħhom. 

IĊ-CHAIRPERSON: Grazzi. Hawn aktar mistoqsijiet? (Onor. Membri: Le) Dr Licari, nixtieq nistaqsik xi ħaġa, peress li inti issa se timxi għal pajjiż ieħor, inti tagħti handover ta' dawn il-kuntatti li għandek lil min jilħaq warajk biex ma jintilfux ħalli l-pajjiż ikompli jgawdi bix-xogħol li għamilt inti? 

DR ANTHONY LICARI: Eżattament. Għadni kemm kellimt lill-avukat li daħal qabli fuq l-affarijiet li ltqajt magħhom fi Slovakja u għedtlu biex iżomm kuntatt miegħi kemm irid. Jien għandi ħafna kuntatti hemmhekk u lest biex inkellmu u ngħaddilu l-impressjonijiet tiegħi. Eventwalment se jagħmel impressjonijiet oħra tiegħu stess għax ma nistax nimponi l-impressjonijiet tiegħi, imma on the whole l-impressjonijiet tiegħi huma pożittivi ħafna u ħassejtni milqugħ tajjeb ħafna. 

IĊ-CHAIRPERSON: Għandek xi rimarki konklussivi oħrajn, jekk jogħġbok? 

DR ANTHONY LICARI: L-ewwel nett ħadt gost bl-aħħar mistoqsija tal-Oppożizzjoni fejn semmew il-lingwa. Bħala bniedem li studjajt ix-xjenzi umani u l-lingwistika naħseb li l-fatt li bniedem jinteressa ruħu fil-lingwa tal-pajjiż li qed jaħdem miegħu u l-kultura hija parti mid-diplomazija. Nixtieq ngħid li meta mort nippreżenta l-kredenzjali fi Slovakkja jien ippreżentajthom bis-Slovakk u issa se nagħmel l-istess fl-Albanija. Jien diġà qed nidħol kuljum fuq l-internet nagħmel il-lezzjonijiet, fonetika, semantika eċċ., tal-Albaniż, u qed insibu eħfef mis-Slovakk. Li inti tkun taf il-lingwa u l-kultura narah bħala investiment għax huma se jħarsu lejk bħala bniedem li tinteressa ruħek fl-affarijiet tagħhom. M’intix stranger hemmhekk imma inti mort bħala ħabib biex tikkoopera magħhom. 

IĊ-CHAIRPERSON: Grazzi. Dr Licari, nitolbok biex tirtira ftit ħalli nkunu nistgħu niddiskutu u naslu għall-vot. 

Fit-15.22 p.m. il-laqgħa ġiet sospiża sabiex il-Membri jiddiskutu bejniethom in camera u Dr Anthony Licari ntalab jirtira mill-kamra. 

Fl-15:24 pm il-laqgħa rriżumiet.

IĊ-CHAIRPERSON: Wara d-diskussjoni interessanti li kellna, se nqiegħed il-mistoqsija fuq in-nomina ta’ Dr Anthony Licari għall-ħatra ta’ ambaxxatur mhux residenzjali għall-Albanija. Dawk favur? (Onor. Membri: Aye) Dawk kontra? Agreed. 

Il-ħatra proposta għaddiet nem. con. 

IĊ-CHAIRPERSON: Nistgħu nsejħu lil Dr Anthony Licari lura fil-kamra. 

Dr Anthony Licari daħal lura fil-kamra tal-Kumitat

IĊ-CHAIRPERSON: Dr Licari, dan il-Kumitat qabel li jagħti parir favur il-proposta tal-ħatra tiegħek bħala ambaxxatur mhux residenzjali għall-Albanija skont kif provdut fis-subartikolu 38(5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, Kap. 595, u skont l-istess provvediment, flimkien mal-parir imsemmi, għandhom ukoll jintbagħtu l-Minuti tal-laqgħa tal-Kumitat lill-Ministru għall-Affarijiet Barranin u Ewropej. Aħna nawguawlek ħafna ħidma favur pajjiżna u jalla jkollok suċċess kif kellek fil-passat.

DR ANTHONY LICARI: Grazzi.
 

SMIGĦ FIR-RIGWARD TAN-NOMINA TA’ DR JULIANA SCERRI FERRANTE BĦALA AMBAXXATUR TA’ MALTA MHUX RESIDENTI GĦALL-KOSOVO 

IĊ-CHAIRPERSON: Ngħaddu għall-item li jmiss li huwa s-smigħ fir-rigward tan-nomina ta’ Dr Juliana Scerri Ferrante bħala ambaxxatur ta’ Malta mhux residenti għall-Kosovo. 

Nitlob lil Dr Juliana Scerri Ferrante biex tidħol fil-kamra.

Dr Juliana Scerri Ferrante daħlet fil-kamra tal-Kumitat.

IĊ-CHAIRPERSON: Insellimlek, Dr Juliana Scerri Ferrante. dan il-Kumitat stiednek sabiex tidher quddiem il-Membri tiegħu biex isirulek mistoqsijiet supplimentari relatati mat-tweġibiet bil-miktub li bgħatt lill-Kumitat, skont is-subartikolu 38(4) tal-Att dwar l-Amministrazzjoni Pubblika, Kap. 595. Ninformak li d-domandi u t-tweġibiet tiegħek se jiġu ppubblikati ai termini tal-artikolu 38(2) tal-Att dwar l-Amministrazzjoni Pubblika, kemm-il darba dan il-Kumitat ma jiddeċidix mod ieħor. Ninfurmak ukoll li din il-laqgħa hija livestreamed fuq il-website tal-Parlament, u fi stadju ulterjuri tkun imxandra fuq iċ-channel tat-televiżjoni tal-Parlament.

Nitolbok biex, jekk jogħġbok, tintroduċi lilek innifsek. 

DR JULIANA SCERRI FERRANTE: L-ewwel nett, se nagħti summary fuqi nnifsi u għalfejn naħseb li nkun tajba għal din il-ħatra minħabba l-esperjenza vasta li għandi. Jien kont dħalt l-università ta’ 17-il sena. L-ewwel kont għamilt course ta’ prokuratur legali, imbagħad kont komplejt Il-course ta’ avukat u għamilt ukoll Masters Degree f’International Law. Taħt amministrazzjoni preċedenti kont mort l-Interpol u kont qed nistudja l-forensika Ruma. Meta kont l-Italja kont ħloqt u żviluppajt ħafna legami bejn Malta u l-Italja għax kont interessata ħafna kemm min-naħa ekonomika, kummerċ u speċjalment kultura. Għalhekk kont ġejt apppuntata viċi president tal-Camera di Commercio Italo-Maltese u hemmhekk ħloqt ħafna memorandum of understanding, trattati, kont ipparteċipajt f’ħafna events, konferenzi, seminars fejn kienu involuuti ambaxxaturi Maltin u konsli. Ġieli organizzajna affarijiet flimkien mal-ambaxxati u hekk dħalt fid-diplomatic circle għax kont involuta f’dawn l-affarijiet. 
dak iż-żmien Kont ukoll konsulenta esterna tal-Malta Enterprise u allura kont għamilt ħafna affarijiet mal-Malta Enterprise tra Malta u l-Italja. Being on this diplomatic circle I was then proposed to the Croatian Government. Il-Gvern Kroat kien innominani bħala konslu onorarju u ovvjament kell nirriżenja mill-Camera di Commercio u l-affarijiet relatati mal-Italja u bdejt bħala konslu onorarju tal-Kroazja. 

F’din il-kariga fil-Kroazja kelli ħafna opportunitajiet ta’ delegazzjonijiet ma’ prim ministri, ma’ presidenti, simili ħafna għal dak li jagħmel ambaxxatur. Kelli esperjenza vasta. Permezz tax-xogħol professjonali tiegħi bħala avukat kelli esperjenzi naħdem min-naħa tal-immigrazzjoni fis-servizzi konsulari u mal-ambaxxati. Fil-fatt illum waħda mill-ispeċjalizzazzjonijiet tiegħi hija l-immigrazzjoni u għadni naħdem fl-immigrazzjoni u bħala liġi speċjalizzata wkoll fiċ-child protection. Kont irrappreżentajt lil Malta f’ħafna konferenzi Ewropej, fosthom fi Brussell u fi Trento fl-aħħar għaxar snin. Tliet snin ilu rrappreżentajt lil Malta fin-Nazzjonijiet Magħquda f’Geneva fuq The Rights of the Child, another area I’m focused on. 

Illum ix-xogħol li qed nagħmel huwa bħala Konslu Onorarju u kif ukoll immigrazzjoni u child protection. Jiġifieri m’għandi l-ebda konflitt ta’ interess. Kien diffiċli ħafna għalija biex nirrispondi l-mistoqsijiet biex niftakar dak kollu li għamilt f’dawn l-aħħar kważi 30 sena u pprovajt indaħħal dak kollu li niftakar on an international scale. 

IĊ-CHAIRPERSON: Grazzi. Il-fażi li jmiss hija li kull Membru għandu dritt jistaqsik mistoqsijiet supplimentari, jista’ jkun sodisfatt bit-tweġiba li tajt jew jista’ jkompli jibni fuq dak li diġà ddiskutejna. L-Onor. Carmelo Mifsud Bonnici. 

ONOR. CARMELO MIFSUD BONNICI: Xtaqt niġbidlek l-attenzjoni għall-Kosovo li huwa post delikat ħafna, huwa diffiċli ħafna. Inti servejt bħala konslu imma hija sfida ġdida. 

DR JULIANA SCERRI FERRANTE: Fil-fatt, qrajt ħafna fuq il-Kosovo. Dħalt ħafna fit-trattati, li aħna konna appoġġjajniehom fl-2008 meta daħlu fl-Unjoni Ewropea, għalfejn ma jistgħux jidħlu fl-EU, u l-problemi li għandhom speċjalment mas-Serbja. Ħadt gost li dan l-aħħar hemm xi ċaqliq mas-Serbja u mal-Albaniżi. Dħalt ħafna. 

ONOR. CARMELO MIFSUD BONNICI: Hawn Malta hawn nies mill-Kosovo jaħdmu u jgħixu hawn Malta wkoll. 

DR JULIANA SCERRI FERRANTE: Ftit ħafna għax iċċekkjajt. 

ONOR. CARMELO MIFSUD BONNICI: Mhux daqskemm hawn Serbi. 

DR JULIANA SCERRI FERRANTE: Le, ftit hawn, għax anke Kroati hawn ħafna iżjed. Imma, iva, bħala post huwa sfida u għalhekk qed ninforma ruħi ħafna fuq il-pajjiż. Interessanti għax huma għandhom ħafna affarijiet simili għal tagħna speċjalment l-iżviluppi tal-arkeoloġija kif qed nagħmlu aħna, mhux għax għandhom storja bħal tagħna imma kellhom ir-Rumani eċċ. Għandhom problemi li m’għandhomx jobs, għandhom ħafna faqar, għandhom ħafna tfal li huma orfni li dik ukoll tolqotni, imma nemmen li they would have an interesting culture like everybody else. 

IĊ-CHAIRPERSON: Grazzi. Għandek xi kummenti konklussivi? 

DR JULIANA SCERRI FERRANTE: Jien dejjem mort f’postijiet fejn irrappreżentajt lill-Kroazja, imma dejjem xtaqt li nirrappreżenta lil pajjiżi. L-aħħar darba li rrappreżentajt lil pajjiżi kien fin-Nazzjonijiet Magħquda and I was proud to do it għax fl-aħħar mill-aħħar huwa pajjiżi. 

IĊ-CHAIRPERSON: Grazzi. Nitolbok tirtira ftit, jekk jogħġbok, ħalli nkunu nistgħu niddiskutu u naslu għall-vot. 

Fit-15.33 p.m. il-laqgħa ġiet sospiża sabiex il-Membri jiddiskutu bejniethom in camera u Dr Juliana Scerri Ferrante ntalbet tirtira mill-kamra. 

Fit-15.35 p.m. il-laqgħa rriżumiet.

IĊ-CHAIRPERSON: Nirringrazzjakom, Onor. Membri, tad-diskussjoni. Il-mistoqsija hija n-nomina ta’ Dr Juliana Scerri Ferrante għall-ħatra ta’ Ambaxxatur mhux residenti għall-Kosovo. Dawk favur? (Onor. Membri: Aye) Dawk kontra? Agreed. 
Il-ħatra proposta għaddiet nem. con. 

IĊ-CHAIRPERSON: Nistgħu nsejħu lil Dr Juliana Scerri Ferrante lura fil-kamra. 

Dr Juliana Scerri Ferrante daħlet lura fil-kamra tal-Kumitat

IĊ-CHAIRPERSON: Dr Scerri Ferrante, dan il-Kumitat qabel li jagħti parir favur il-proposta tal-ħatra tiegħek bħala Ambaxxatur mhux residenzjali għall-Kosovo skont kif provdut fis-subartikolu 38(5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, Kap. 595, u skont l-istess provvediment, flimkien mal-parir imsemmi, għandhom ukoll jintbagħtu l-Minuti tal-laqgħa tal-Kumitat lill-Ministru għall-Affarijiet Barranin u Ewropej. Aħna, bħala Kumitat, nawgurawlek ħafna ħidma għall-ġid ta’ Malta. 

IĊ-CHAIRPERSON: Nirringrazzja lil kulħadd. Il-laqgħa hija konkluża u l-Kumitat huwa aġġornat għal data li tiġi kkomunikata aktar tard. 

Fit-15.36 p.m. id-diskussjoni kienet konkluża u l-Kumitat ġie aġġornat għal data li kellha tiġi kkomunikata aktar tard.


2

